
Служба

прпбному и бгоносному oтцу нашему

Паvсiю
игумену стыя Нямецкiя oбители

и всея Рwссiи чудотворцу
Месяца ноемврiа въ ei_й  день.

Служба прпбному и бгоносному oтцу нашему паvсiю, игумену стыя нямецкiя oбители и всея рwссiи чудотворцу.

На вечерни. Блженъ мужъ: а_й антiфwнъ.

На Гди воззвахъ стiхиры на и, гласъ e. Подобенъ: Прпдбне oтче:
Горы и холми взыграйте, вси хртоименитiи людiе возвеселитеся, днесь блгодать стагw дха насъ собра, да веселiемъ нбнымъ исполнитъ uста нашя. се бо свэтило новое на свэщницэ црковнэмъ воздвизается, w дэйствiи блгодати стагw дха въ цркви нашей блговэствуетъ, да гду блгодэющему намъ блгодарнw взываемъ: гди силъ, съ нами буди предстательствомъ ходатая новагw, паvсiа цэломудреннагw, бжественныя любве и чистоты преисполненнагw.

Возвеселитеся и ликуйте вси вэрнiи, красуйся и воспой русь стая, бжiе блговоленiе воспоминающе, въ водахъ днэпровскихъ блгословенiемъ ioрдановымъ на народы нашя излiянное, eгда блговэрный князь владимiръ праoтцы нашя ко хрту приведе. нынэ же tверзаются врата цркве нбныя, да внидетъ въ ню паvсiй новопрославленный, сонмъ тысящелэтнэй славы стыхъ oтeцъ нашихъ дивнw восполняюще.

Паvсiе бгомудре, oтче нашъ, воздержанiя oбразе преизрядный, свэтильниче монашествующихъ пресвэтлэйшiй, жителю и трудолюбче пустынный, zкw рай словесный сiю показавъ, бжественнiи плоды приносящую спсаемыхъ, хрта моли, всеблженне, даровати цркви eдиномыслiе, миръ и велiю млть.

Oтче нашъ паvсiе бгомудре, премудрости духовныя нелэностный стяжателю, добродэтелей столпе oгненный, избранiемъ вольныя нищеты скрижаль дху стому uготовалъ eси сердце твое, аптольскагw духа и любви исполненное: тростiю цэломудрiя подвиги аггльски пожившихъ начертавающе, память будущагw мздовоздаянiя возвэстивъ, мнwзи пустыннолюбцы ко хрту привелъ eси. моли хрта, всеблженне, въ книзэ жизни написатися, да наслэдницы жизни вэчныя будемъ.

Радуйся, паvсiе бгомудре, добродэтелей красото и блгочестiя oбразе! преславное житiе твое и uченiе, аптольскагw духа исполненное, въ любви, кротости и чистотэ житiе твое скончавъ славнw, на нбса востеклъ eси радуяся: идэже ликуя со агглы въ свэтэ невечернэмъ, моли хрта бга, миръ мiру даровати, и душамъ нашымъ велiю млть.

Слава, гласъ s:

Прпдбне oтче паvсiе, любовiю бжественною распаляемь, oтечество и родъ твой oставилъ eси, и въ чуждыхъ странахъ безмолвiя ищя, въ oбителехъ горы аfwнскiя и страны молдавскiя нбное богатство стяжавъ, плоти мудрованiе похотное uмертвилъ eси, и постническими трудами житiе твое uяснилъ eси, tонюдуже и uченицы своя ко хрту привелъ eси, и нынэ радостiю пожинаеши плоды трудwвъ твоихъ, со всэми стыми въ землэ нашей просiявшими ликовствующе.

И нынэ, бгородиченъ: Кто тебе не uблжитъ:
На стiховнэ стiхиры, гласъ д. Подобенъ: Далъ eси знаменiе:
Дховнымъ желанiемъ распалився, прпдбне паvсiе, и вся zже въ мiрэ презрэвъ, хрта eдинаго возлюбилъ eси. тогw ради, блгословенiемъ oтцeвъ кiево_печерскихъ, стезями подвижникwвъ агглоподобныхъ потеклъ eси, въ вертоградэ нямэцкомъ со пустыннwлюбцы народwвъ православныхъ, высоты цэломудрiя достиглъ eси, идэже uпоенiемъ любви ко гду, zкw фiнixъ давiдски въ дому гдни процвэлъ eси.

Стiхъ: Честна пред гдемъ смерть прпдбныхъ eгw.

Мiрскагw пристрастiя до конца возгнушался, безстрастiя сосудъ былъ eси, любомудрiемъ же, и дэятельнымъ восхожденiемъ црковь православную wбогативъ, аггльски бгу прилэпился eси, и uзрэлъ eси тайнымъ видэнiемъ невидимыхъ недомыслeнныя и бжeственныя добрwты, паvсiе всемудре и блженне.

Стiхъ: Блженъ мужъ бояйся гда, въ заповэдехъ eгw восхощетъ sэлw.

Цэломудрiемъ и блговэрiемъ, zкw багряницею многоцэнной wдэялся, паvсiе, правдою же и кротостiю, zкw бжественнымъ вэнцемъ, uкрасился eси, со страждущими хрта ради царствовати возжелэлъ eси. сему, неисповэдимому, мтрь свою скорбящую духовнw исцэливъ, привелъ eси. съ нею же предстоя стэй троцэ, веселитеся бгомудреннw.

Слава, и нынэ, бгородиченъ. Гласъ д.

Влдчце нбсе и земли, имущая дерзновенiе молитися w всемъ мiрэ и w всэхъ, притекающихъ под блгоwтишный кровъ твой, моли со бголюбивымъ паvсiемъ неизглаголаннw воплощшагося t тебe милосердiя ради, да прiиметъ въ славу имени своегw скудную пэснь нашу и низпослетъ намъ блгодать достойнw пэти и молитися бгу, предивному во стыхъ своихъ.

Тропарь, гласъ и:

Слезъ твоихъ теченьми пустыни безплодное воздэлалъ eси и иже изъ глубины воздыханьми во сто трудwвъ uплодоносилъ eси и былъ eси свэтильникъ вселеннэй, сiяя чудесы, паvсiе oтче нашъ, моли хрта бга спастися душамъ нашымъ.

Инъ тропарь, писанъ къ прославленiю, гласъ в:

Страненъ бывъ на земли, нбнагw oтечества достиглъ eси, прпдбне oтче паvсiе, добротолюбiя подвижниче, вэрныхъ научилъ eси uмъ къ бгу возводити и сердцемъ къ нему взывати: гди iисе хрте, сне бжiй, помилуй мя грэшнаго.

И нынэ, бгородиченъ: Бгородице дво:

На uтрени.

На Бгъ гдь, тропарь стагw, дважды. Слава, и нынэ, бгородиченъ.

По а_мъ стiхословiи сэдаленъ, гласъ а. Подобенъ: Ликъ аггльскiй:

Лицы иночестiи, во блгознаменитое лэто крещенiя народwвъ нашихъ, стецытеся uсерднw, да любовiю почтимъ новопрославленнаго oтца нашего паvсiа любомудреннаго, благословяще бга, во стыхъ своихъ славнw прославившагося.

Слава, и нынэ, бгородиченъ, гласъ тойже.

Лики стыхъ и oтeцъ прпдбныхъ съ лики аггльскими предстояще, воспойте рождшую всэхъ стыхъ стэйшее слово бжiю мтрь и намъ земнорwднымъ помозите, та бо t всэхъ дивнw прославися, юже поюще, uблжаемъ.

По в_мъ стiхословiи сэдаленъ:

Мyроблгоуханная любя uчeнiя и въ сщенныхъ писанiяхъ uпражняяся, sлолукавыхъ и безчестныхъ латинскихъ лжеученiй uклонился eси, блженне, тэмже въ вэрэ православной братiю твою uкрэпивъ, и zкw воинъ непобэдимый, къ свэту невечернему притеклъ eси.

Слава, и нынэ, гласъ тойже.

Насэянная дхомъ oчимъ, земле стая, радуйся, zкw прозябла eси намъ древо блгосэннолиственное, зноемъ насъ страстей wпаляемыхъ под сэнь oнагw приведи, влдчце, молимъ тя zкw ходатаицу спсенiя нашегw.

По полyелеи сэдаленъ, гласъ д.

T великихъ oтeцъ нравамъ блгимъ наученъ, t юности весь бгови прилэпился eси, пощенiемъ и трудолюбiемъ плwтскiя пwхоти uмертвивъ, духъ же wживилъ eси надеждою благъ вэчныхъ, аггльски на земли поживъ, со агглы нынэ водворяешися, тэмъ тя почитаемъ, паvсiе всехвальне, небожителя и ходатая w спасенiи нашемъ.

И нынэ, бгородиченъ, гласъ тойже:

Любитъ всэхъ влдка предстательство твое, пречтая дво, и молитвы твоя w родэ человэчестэмъ прiемлетъ. молися uбо и w насъ, рабэхъ твоихъ, влдчце, да uлучимъ милость въ день судный, выну бо тя, zкw ходатаицу нашу, чтуще величаемъ.

Таже степeнна, а_й антiфwнъ д_гw гласа.

Прокiменъ, гласъ тойже: Честна пред гдемъ смерть прпдбныхъ eгw.

Стiхъ: Что воздамъ гдеви w всэхъ, zже воздаде ми;

Всякое дыханiе:

Еvглiе t матfеа, зачало мг.

По н_мъ pалмэ стiхира, гласъ s.
Прпдбне oтче, во всю землю изыде вэщанiе исправленiй твоихъ: тэмже на нбсэхъ wбрэлъ eси мзду трудwвъ твоихъ, демwнская разорилъ eси полки и аггльскiя достиглъ eси чины, ихже житiю непорочнw поревновалъ eси. дерзновенiе имэя ко хрту бгу, миръ испроси душамъ нашымъ.

Канwна два.

Канwнъ стагw на и, творенiе нiкодимово. Краегранесiе: Красуйся святая русь въ подвизэ стыхъ твоихъ. Гласъ и.

Пэснь а.

Iрмосъ: Воду прошедъ zкw сушу и eгvпетскагw sла избэжавъ, iильтянинъ вопiяше: избавителю и бгу нашему поимъ.

Припэвъ: Прпдбне oтче нашъ паvсiе, моли бга w насъ.

Красуйся и ликуй, русь стая, бжiе блговолэнiе воспоминающе, въ водахъ днэпровскихъ на народы нашя излiянное, нынэ же, къ тысящелэтнэй славэ бголюбцeвъ, паvсiа приведе въ подвизэ вэры преусерднаго.

Разверзошася нбса и блгодать ioрданова излiяся на насъ, eгда блговэрный князь владимiръ приведе ко хрту праoтцы нашя, нынэ tверзаются врата цркве нбныя, да внидетъ въ ню паvсiй бголюбивый молитися за насъ ко гду.

Аще бы не стiи бголюбцы молитвою пламенною сраспиналися за насъ: живiи uбw попрали быша насъ, съ ними же нынэ паvсiй uгодникъ новый, преклоняетъ колэна пред гдемъ: uтвержденiя цркве стэй ходатайствуетъ, да не подвижится во вэки.

Бгородиченъ:

Стая стыхъ бгородице дво, молися прилэжнw сну твоему хрту бгу нашему, да и въ грядущемъ тысящелэтiи блгости своея uтвердитъ русь православную, домъ твой стый, твоими и паvсiа прехвальнагw молитвами.

Инъ канwнъ стагw, на д *. Гласъ s.

Iрмосъ: Помощникъ и покровитель бысть мнэ во спсенiе: сей мой бгъ, и прославлю eго, бгъ oтца моегw, и вознесу eго: славно бо прославися.

Источникъ сладкотекущiй, изъ uстъ твоихъ, oтче нашъ паvсiе, бжественнагw uченiя текущь: да uслаждаетъ приснw поминаюшая eго, и послэдующыя твоему uченiю.

Неисходнw въ келлiи сэдя, uмомъ же всэхъ wбходя, разсуждалъ eси различныя раны: многw различныхъ eсть, и всэмъ цэлительный и прiятный пластырь прилагалъ eси, oтче.

Начинающаго воспоминати твоя добродэтели, не tстави, oтче, t словеснагw твоегw стада, но wградивши своими молитвами, сохрани невредима t расхищающагw волка.

Бгородиченъ:

Молимъ тя, бгородице приснодво, сохраняти приснw рабы твоя, ихже tходяй oставилъ eсть твоему храненiю.
Пэснь г.

Iрмосъ: Ты eси uтвержденiе притекающихъ къ тебэ, гди, ты eси свэтъ wмраченныхъ и поетъ тя духъ мой.

Uста нашя tверзохомъ къ тебэ, oтче нашъ паvсiе, смиреннw восхваляемъ пwдвиги твоя, да испросиши и намъ стяжанiя дха стагw во eже просвэтитися и uтвердитися свэтомъ присносущнымъ, eгоже изобильнw стяжалъ eси, прпдбне.

Ищя смиренiя хртова, oбрэлъ eси премудрость uченiя eгw, и сице свэту fавwрскому прiwбщился eси, паvсiе прпдбне. симъ же wзари и насъ, память твою празднующихъ, да въ вэрэ и любви ко гду uтвердимся.

Слава тебэ, бже нашъ, радосте наша стая, тысящу лэтъ благодэявшему народу нашему православному, на тя uповающему. нынэ же молимтися, и впредь не забуди достоянiя твоегw, паvсiа смиренномудреннагw молитвами.

Zкw пчела люботрудная, t стражи uтреннiя до нощи, въ постэ и молитвэ подвизался eси, паvсiе бголюбиве, да сокровищемъ некрадомымъ, свэтомъ evгльскiя истины wбогатиши духовныхъ чадъ своихъ, прилэпитися любовiю ко гду жаждущихъ.
Бгородиченъ:

Свэтло сiяющая sвэзда, свэта незаходимагw мти, во мрацэ грэховнэмъ блуждающымъ путь спсенiя wзарила eси, бгородице, и мнозэхъ бо въ пустыняхъ непроходныхъ, плоть дху покорившихъ, агглоподобныхъ бгу привела eси: съ ними же и паvсiа дивнаго, цркве православныя uкрашенiе.

Инъ.

Iрмосъ: Uтверди гди на камени заповэдей твоихъ подвигшееся сердце мое, zкw eдинъ стъ eси и гдь.

Аще и боленъ былъ eси, и мнwгiя раны на тэлэ имэлъ eси, но многогнwйныя душeвныя раны исцэлилъ eси приходящихъ къ тебэ: блгимъ твоимъ oбычаемъ, и кроткими словесы, oтче паvсiе.

Крэпкw болэзновалъ eси тэломъ, зане исходя глаголалъ eси: uготовляюся на смерть, eгда исхожду въ црковь, зане не вэмъ, возвращуся ли здравъ, или на пути постигнетъ мя смерть.

Присный eсть oбычай стыхъ, eликw приближатися имъ къ бгу, толикw множае глаголати: eще не wкончахъ, eще не готовъ eсмь, дондеже всесовершеннw душу свою предаше въ руцэ бжiи: тэмже и ты, oтче, аще и совершенъ былъ eси, но всегда готовился eси, моли, да спсуся твоими млтвами.

Бгородиченъ:

Стая стыхъ бгородице дво, молися сну твоему хрту бгу нашему, да подражатели бывше имъ, наслэдимъ uготованное намъ t сложенiя мiра, славяще тя, приснодву.

Кондакъ в_гw канwна. Гласъ д. Подобенъ: Zвися:

Веселъ былъ eси oбразомъ, и приклонялъ eси uши просящымъ u тебe помощи, и простиралъ eси руцэ на подятiе ихъ, тэмже тя молимъ, моли спстися душамъ нашымъ.

Iкосъ в_гw канwна:

Кто бы не uдивился, и кто бы не прославилъ житiя твоегw, подобнагw дрeвнимъ стымъ, oтче нашъ паvсiе, не мягкшiй бо адаманта былъ eси, и не растворилъ воистину oнэхъ, иже w веельзевулэ тмы изгоняюща тя нарекоша: но мы, познавше по бзэ житiе твое, прославляемъ бга, uкрэпившаго тя, приносяще тебэ таковая: радуйся, дрeвнимъ стымъ ревнителю: радуйся, пастырю нашъ добрый: радуйся, свэтило пресвэтлое, сiяющее во тмэ невэдэнiя: радуйся, црковное uкрашенiе: радуйся, zкw подражатель былъ eси и самому хрту неsлобiемъ твоимъ: радуйся, oтче нашъ паvсiе.

Сэдаленъ, гласъ и.

Воды живыя въ вертоградэ бжiя мтре, кiево_печерстэй и горы аfwнскiя oбителехъ испилъ eси, сице бо кладезь добротолюбiя zвился eси, паvсiе прпдбне, и жаждущихъ правды бжiя изряднw напояя, любовiю ко гду воспламенивъ и къ ревности аггльскагw житiя воздвиглъ eси, моли хрта бга грэхwвъ wставленiе даровати, чтущымъ любовiю память твою.

Слава, инъ сэдаленъ, гласъ тойже:

Единою въ лэто исхождалъ eси изъ келлiи твоея, oтче паvсiе wбзиралъ eси селенiе uченикwвъ твоихъ, эздя, wбзирая и назнаменуя коегwждо ихъ келлiю солнцу заходящу, и со слезами молился eси, вручая ихъ бгу и глаголя: гди, wгради сiе малое стадо, и сохрани e t волкwвъ губящихъ e.

И нынэ, бгородиченъ. Гласъ тойже.

Zкw пртолъ цревъ и свэтильникъ oгнемъ бжества сiяющiй вэдуще тя, дво чтая, и дверь, eюже гдь въ мiръ вниде и весь родъ человэческiй wбожи, eгоже порфvрою крещенiя wблгодатствовани бэхомъ, да сынове свэта будемъ. тэмже всепэтая, вэнца тысящелэтнягw блговоленiя бжiя, насъ сподобльшая, моли спстися душамъ нашымъ.

Пэснь д.

Iрмосъ: Uслышахъ, гди, смотренiа твоегw таинство, разумэхъ дэла твоя и прославихъ твое бжество.

Ты воистину постникwвъ похвала показался eси, крэпость православiя и свэтило вселеннэй незаходимое, дэвства и воздержанiя мэрило, паvсiе прпдбне, моли хрта бга uтвердити мiръ и братолюбiе въ народэхъ нашихъ.

Аггльскагw житiя ревнитель воистину zвился eси, прпдбне, душу и тэло t страстей wчистивъ, смиренiемъ же и любовiю себе uкрасивъ, дха стагw жилище достойное zвился eси, не премолчи и w насъ мольбу принести ко гду.

Zкорь спсенiя, надежду на гда возложивъ, служенiе игуменское въ oбители нямэцкой прiявъ, попеченiе w сэкульстэй братiи не wставилъ eси, прпдбне паvсiе, кротостiю и нестяжанiемъ сихъ wбогащая, радуяся w гдэ.

Бгородиченъ:
Руцэ твоя матeрнiя къ сну своему простерши, во глубинэ swлъ сластьми плотскими и похотьми житейскими погружаемыхъ, твоимъ милосердiемъ изведи насъ, пречтая дво, да тя непрестаннw величаемъ.

Инъ.

Iрмосъ: Uслыша пророкъ пришествiе твое, гди, и uбояся, zкw хощеши t двы родитися и человэкwмъ zвитися, и глаголаше: uслышахъ слухъ твой и uбояхся: слава силэ твоей, гди.

Неsлобивый имэлъ eси нравъ и кроткое сердце, не прiемлющее sлобы на tкрывающихъ тебэ сiю, oтче нашъ паvсiе: но zкоже t нея, ко oнымъ sлость забвенiю предая, помощи же руку скорw подая, восхищалъ eси t всэвающагw ю.

Смерть твоя честна, но скора и безвэстна: пришедши не sэлw позднw, но скорw и самовластнw, восхитивши тя, wставила eсть насъ сирыхъ, и t плача неутэшныхъ.

Аще и sэлw oскорбихъ и oгорчихъ твое сердце: но uвидэвъ eгw неsлобiе, припадаю и молю тя: помяни и мене, идэже предсталъ eси пред бгомъ, да не tриновенъ буду и тамw тебe и словеснагw твоегw стада.

Бгородиченъ:

Со имэвшимъ на тя uпованiе пастыремъ нашимъ молися, влдчце, сну твоему хрту бгу нашему, за ны oставшыяся под твоимъ покровомъ: да сподобитъ ны грэшныя цртвiя своегw.

Пэснь e.

Iрмосъ: Uтренююще вопiемъ ти, гди, спси ны, ты бо eси бгъ нашъ, развэ тебe иногw не знаемъ.

Uчителя и наставника, и oтца чадолюбива возведе тя десница бжiя въ землэ молдавстэй и буковинстэй, всеблженне паvсiе, идэже пустыннолюбцы, за стое православiе въ земляхъ нашихъ латиняны и бусурманы гоними быша, спсахуся, любовiю твоею согрэваеми.

Снэга бэлэйшую порфvру чистоты и oгня теплэйшу любовь ко гду и ближнимъ своимъ стяжалъ eси, бгоблаженне, и zкw птица птенцwвъ своихъ, иноковъ руси, буковины, uнгровлахiи, сербiи и болгарiи, теплотою дха стагw въ стое братство возгрэвалъ eси, пастырю предивный.

Иже свэтлую твою память совершающiи, спсительныя блгодати силу испроси, прпдбне: слэпымъ свэтъ душевный, глухимъ слышанiе бгомудренное, хромымъ хожденiе цэломудренное, и всэмъ съ вэрою къ тебэ притекающымъ, вся zже ко спсенiю потрeбная даруй.

Бгородиченъ:

Вся роды земли рwссiйскiя uблжаютъ тя, заступнице uсердная рода хртiанскагw, николиже бо oставила eси насъ, мнwгимъ испытанiямъ поверженныхъ бывшихъ, eще и вэнцемъ тысящелэтнягw покрова твоегw вэнчавшая насъ.

Инъ.

Iрмосъ: T нощи uтренююща, члвэколюбче, просвэти, молюся, и настави и мене на повелэнiя твоя, и научи мя, спсе, творити волю твою.
Чада твоя uбwгая вси eсмы oставлeна на земли, oтче паvсiе, рыдаемъ съ болэзнiю сердца: аще и вэмы, zкw неwскуднw множае молишися w насъ, но рыдаемъ неутэшнw за неразлученiе наше.

Скорбное время приспэ, печальный часъ: прiиде всэхъ жатель oбяти, вси въ сэтованiи eсмы, никтоже хощетъ uтэшитися t насъ: аще и всегw изобильни eсмы, но не можемъ uтэшитися, zкоже съ тобою разлучившiися t тебe, oтче паvсiе.

Аше быхъ видэлъ часъ исхода твоегw, q oтче паvсiе, wмывалъ быхъ слезами нозэ твои молящеся, да eгда предстанеши бгу, испросити тэлу моему здравiе. но и днесь добрэ вэмъ, zкw гласъ мой слышишн, и вся моя видиши, молюся ти: испроси мнэ полезное u бга.

Бгородиченъ:

Ты вэси пречтая бгородице, коликw wкраденъ eсмь, въ надежду спсенiя моегw, t нечувствiя и нерадэнiя. молюся ти: побэди амалики сiя, да, не wкраденъ t нихъ, нагъ предстану сна твоегw.

Пэснь s.

Iрмосъ: Wчисти мя, спсе, мнwга бо беззакwнiя моя, и из глубины swлъ возведи, молюся: къ тебэ бо возопихъ, и uслыши мя, бже спсенiя моегw.

Полтавскiя земли пастыря добрагw плодъ бгоизбранный zвился eси, паvсiе достохвальне, zкоже прдтеча иногда, и сегw аггльскому житiю поревновавъ, молитвою со слезами мнwгiи къ покаянiю привелъ eси, имиже црковь православная uтэшается, чтуще память твою прилэжнw.

Tверзи uста нашя, гди, и исполни я наитiемъ дха стагw, да твоегw uгодника достохвальнw высоту добротолюбiя воспоемъ, юже въ вэнецъ тысящелэтнэй славы стыхъ oтeцъ нашихъ, аки крiнъ неувядаемый вплетши, тя гда славы прославимъ.

Да пищи нбныя причастникъ будеши, сластолюбiя тэлеснагw tверглся eси, прпдбне, и николиже празденъ видэнъ былъ eси, въ uстэхъ же молитву iисову выну творя, сице бо чистоту души и тэла аггльски соблюлъ eси.

Бгородиченъ:

Волнами житейскими oбуреваеми и во страстехъ грэховныхъ погружаеми, под покровъ твой пребэгаемъ, мти бжiя, потщися помощи намъ, рабwмъ твоимъ, и ко пристанищу блгоwтишному настави, любовiю тя uблжающихъ.

Инъ.

Iрмосъ: Возопихъ всэмъ сердцемъ моимъ къ щедрому бгу, и uслыша мя t ада преисподнягw, и возведе t тли животъ мой.

Плачемъ и аки чадо tставшееся матернягw сосца вопiемъ сэтующе и рыдающе: q oтче, гдэ eси; почто не накормиши насъ чадъ своихъ, алчущихъ духwвныя твоея пищи;
Егда ли строптива чада твоя eсмы, или преwгорчихомъ блгоутробiе твое, zкw oставилъ eси насъ, аки мти чадо, пришедшу времени на твердэйшу пищу, глаголющь: да питаемся сами, поминающе блгоутробiе твое.

Жизнь моя иждивается, дни моя преполовишася, надежды oкрадаемь eсмь, грэхwвъ моихъ ради, и недоумэю: какw имамъ tвэщати w дэлэхъ моихъ. но молю тя, q oтче, помолися бгу, да возвратитъ ми время къ покаянiю.

Бгородиченъ:

Преклоненъ мнwжества грэхwвъ и сляченъ eсмь t нихъ, выю душевную и тэлесную прнклоняю тебэ влдчце и молю тя: ты мя исправи.

Кондакъ къ прославленiю, гласъ и.

Избранный иноческагw житiя ревнителю, zкw пчела многотрудная, писаньми oтеческими душы нашя снабдилъ eси, коегождо наставляя на путь спсенiя, сегw ради зовемъ ти: радуйся, паvсiе премудре, старчества дховнагw въ странэ нашей возродителю.

Кондакъ, гласъ в.

Iwсифа цэломудреннагw и прдтечи пустыннолюбнагw воздержанiю поревновавъ, вся прeлести мiра сегw oставилъ eси, прпдбне, sмiя sлокозненнаго копiемъ терпэнiя низложивъ, горы и холмы добродэтельми твоими wблгоухалъ eси: eресей лукавствiя посрамляя, uчитель равноаптольный преизряденъ zвился eси. тэмже зовемъ ти: радуйся, паvсiе oтче нашъ, цркве православныя свэтило лучезарное.

Iкосъ:

Земнаго аггла и стымъ цркве нбныя сожителя, паvсiа бголюбиваго сошедшеся похвалимъ, вэрнiи, eгоже десница бжiя воздвиже въ народэ нашемъ, eгда латиняны въ предэлэхъ десныя страны приднэпровiя sлочестивую uнiю насаждаху: вeси и грады, людiе и oбители православнiи wпустошаху, да вострубитъ трубою добротолюбiя въ землехъ буковинстэй и молдавстэй, и соберетъ разсэянiи пустыннолюбцы народwвъ хртiанскихъ и сице oплотъ православнагw братства въ oбителехъ многихъ uчредитъ. тэмже зовемъ eму: радуйся, паvсiе oтче нашъ, цркве православныя свэтило лучезарное.

Пэснь з.

Iрмосъ: T iудеи дошедше oтроцы, въ вавyлwнэ иногда вэрою троческою пламень пещный попраша, поюще: oтцeвъ бже, блгословенъ eси.

Егда хртовымъ желанiемъ uязвися сердце твое, сему невозвратнымъ помысломъ послэдовалъ eси, прпдбне, сегw ради дхъ стый добротолюбiя списателя и правила монашескагw житiя начертанiя вложи въ uста твоя, тэмже, uтэшителя нбнаго uмоли, да wчиститъ душы нашя t всякiя скверны.

Ходатай всеусерднэйшiй буди w насъ ко гду, паvсiе прпдбне, да не tвратитъ лица своегw t насъ, eгда изнемогаютъ души нашя въ горэстехъ житейскихъ, но десницею своею uтвердитъ сердца и хотэнiя наша къ дэланiю заповэдей eгw.

Свыше насъ назирая, всеблженне, твоими млтвами t всякихъ бэдъ, скорбей и клеветы человэческiя сохрани, въ добротолюбiи uкрэпи и понуди внити, аможе ничтоже скверно входитъ въ цртвiе нбное, да причастницы бжественныя славы будемъ.

Всэхъ любовiю чтущихъ тя, заступленiя твоегw не лиши, uгодниче хртовъ паvсiе, но eликw мощнw предстательствуй всэмъ и пособствуй въ бэдахъ и напастехъ, да не постыдимся пред ищущими намъ sлая, тя бо теплаго предстателя и заступника въ неможенiи имамы.

Бгородиченъ:
Zкw мти всэхъ живущихъ разумэемъ тя, пречтая бгородице, и свэтоносную дверь, eюже пройде свэтъ истинный, хртосъ бгъ нашъ, разоривый кртомъ своимъ смерть, eгоже прилэжнw моли, чтая, покаянiя дверь tверзти намъ, воистину тя uблжающымъ.

Инъ.

Iрмосъ: Согрэшихомъ, беззаконновахомъ, неправдовахомъ пред тобою, ниже соблюдохомъ, ниже сотворихомъ, zкоже заповэдалъ eси намъ: но не предаждь насъ до конца, oтцeвъ бже.

Воистину uдивила насъ смерть твоя, q oтче нашъ паvсiе, не точiю бо чада твоя растерзавше сердца своя, разбивахуся по земли: но и воздухъ чуднw шумящь, и аки бы плачущь zвляяся, показуя намъ сэтованiя время.

Духовнiи oтцы несшiи тя, q коль восхотэли жаль uдержати, но кто можаше держати; tверзше бо uста, славословиша бга: всякое слово изшедшее из uстъ, влечаше съ собою множество рыданiй и источникъ слезъ.
Мене, преступившаго твоя велэнiя, мене пренебрэгавшаго стую твою волю, завистливаго и лукавнэйшаго паче всэхъ человэкъ, мене исполняющагw свою волю, паче же дiаволю, прости, неsлобиве oтче, блгимъ и кроткимъ твоимъ oбычаемъ: и молися бгу даровати ми время къ покаянiю.

Бгородиченъ:
Врата непроходимыя, tверзи ми врата, молюся, покаянiя истиннагw: и покажи ми стезю покаянiя чтая, всэхъ наставнице.

Пэснь и.

Iрмосъ: Седмерицею пещь халдейский мучитель бгочестивымъ неистовнw разжже, силою же лучшею спсeны, сiя видэвъ, творцу и избавителю вопiяше: oтроцы, блгословите, сщенницы, воспойте, людiе, превозносите во вся вэки.
Тысяща лэтъ, zкw день вчерашнiй, воньже стымъ крщенiемъ wблгодатствовалъ eси роды нашя, всещедре гди, нынэ же наша стая црковь всерадостнw воздвизаетъ ти молитвенника новаго, паvсiа достоблженнаго, eгоже молитвами спси t бэдъ народы нашя.
Избра тя гдь во стыхъ изрядна и въ постницэхъ прпдбна, бголюбиве паvсiе, тэмже нынэ духъ твой веселится со всэми стыми въ земли рwссiйстэй просiявшими въ радости гда твоегw, eгоже моли даровати црквамъ eдиномыслiе вэры, да не uмалится любовь хртова во исповэдующихъ престое имя eгw.
Худость пэснословiя нашегw не tрини, гди, но zкw кадило блговонное, прiими пэснь uстенъ нашихъ, и подаждь сердцамъ нашымъ вдохновенiе и uму просвэщенiе, да достойнw воспоемъ uгодника твоего паvсiа, молитвенника прилэжна w народэ нашемъ.

Бгородиченъ:

Спси насъ млтвами твоими, престая дво, бгоизбранная oтроковице, создателя бо всэхъ была eси бжественный храмъ и палата, въ нейже вселися вышнiй и oбложися плотiю, да созиждетъ црковь стую во спсенiе наше и wбоженiе.

Инъ.

Iрмосъ: Егоже вwинства нбная славятъ, и трепещутъ херувiми и серафiми, всяко дыханiе и тварь, пойте, блгословите и превозносите во вся вэки.
Чудную поистине и власть t бга испросилъ при смерти твоей, q oтче! eюже всэхъ uжасилъ eси: eгда eдинъ мертвецъ въ цркви лежаше, другiй во гробъ полагашеся, другiй въ келлiи свершашеся: паки eдинаго славою и здравiемъ вэнчалъ eси, другаго же на oдрэ болэзни полагалъ eси, такw возносящихся смирилъ eси, смиренныхъ же возвысилъ eси, властiю тебэ t бга данною.
Кто не uдивится! и кто не прiидетъ въ размышленiе! и кого плачь не oбыдетъ! и кому не водрузися во первыхъ зракъ чудный oбраза твоегw, oтче паvсiе, не реку аки oстенъ крэпкiй въ сердцэ: но аки твердь крэпкая на водэ, eяже ннктоже t сущихъ на ней двигнути возможетъ, развэ водрузивый ю. добродэтелeмъ же кроткагw житiя твоегw кто не uдивится;
Азъ eдинъ во свэтэ твоемъ ходихъ, и свэта твоегw не чувствовахъ: азъ eдинъ пищу твою сладкую zдохъ, и кормителя своегw не познавахъ: азъ eдинъ питiе твое сладкое пихъ, и сладкагw источника текущагw из uстъ твоихъ не oщущахъ: азъ eдина oвца заблуждающая t твоегw стада, пастырю добрый, не sлобися на мене, uмоли бга даровати время къ покаянiю.

Бгородиченъ:
Волнуема мя бурею грэховною вопiю ти, влдчце чтая, твоимъ ходатайствомъ направи ко спсительному покаянiю, и ко всеутишному пристанищу: zкw да uвижу свэтъ спсенiя, oмрачаемый приснw лэностiю.

Пэснь f.

Iрмосъ: Uжасеся w семъ нбо и земли uдивишася концы, zкw бгъ zвися человэкwмъ плотски, и чрево твое бысть пространнэйшее нбсъ. тэмъ тя, бгородицу, агглwвъ и человэкъ чиноначалiя величаютъ.
Веселится w тебэ oбитель нямэцкая, хранящая стiи мощи твоя, и драгомирская и секульская uчителя своего тя почитаютъ. земля же полтавская и oбитeли днэпрwвскiя, zкоже и гора аfwнская подвигомъ твоимъ uтэшаются, имуще тя млтвенника предивна, паvсiе бгоблаженне.
Oбновися zкw oрля юность твоя, eгда t земныхъ къ нбнымъ возшелъ eси, прпдбне, идэже хрту бгу предстоиши, радующеся. того не престай молити w родэ нашемъ и w блгостоянiи цркве стыя, uблжающей память твою съ любовiю.
Изволиша мнwзи съ тобою жити, блженне, мiра сегw препобэдивше сладость и твоему началоoбразному поревновавше житiю. даруй uбо и намъ къ нбнэй славэ твоей прiwбщитися, да насладимся съ тобою сiянiемъ трiyпостаснагw бжества.

Бгородиченъ:
Хвалимъ тя, блгословимъ тя, и покланяемся ти, заступницэ рода хртiанскагw, пророкwмъ сбытiе, аптолwмъ радость, человэкwмъ uтвержденiе, стителeмъ славо и прпдбнымъ похвало. буди и намъ покровъ и заступница, да совершимъ хожденiе наше пред гдемъ непостыдно.

Инъ.

Iрмосъ: Безсэменнагw зачатiя ржтво несказанное, мтре везмужныя нетлэненъ плодъ: бжiе бо рожденiе wбновляетъ eстeтва. тэмже тя вси роди, zкw бгоневэстную мтрь, православнw величаемъ.
Не можетъ поистинэ видэвый житiе твое замолчати добродэтелей eгw! кому бо нежелателенъ былъ eси; кому руку помощи не подалъ eси, w комъ не сожалэлъ eси; чьегw сердца не uмягчилъ eси; воистину аще бы и адаманта твердэйшiй кто былъ, и простэйшагw бы художества къ сочиненiю не имяше, но видэнное oчесы и сдэланное съ нимъ, доведетъ eго къ похваленiю добродэтелей твоихъ, oтче паvсiе.
Слава тебэ, q пренбный црю! zкw сподобилъ eси насъ въ таковой глубокой тмэ, таковаго пресвэтлаго свэтильника видэти, слава тебэ, q неисчерпаемыя милости бездна! zкw показалъ eси намъ таковаго источника, иже доволнэ напоилъ eсть насъ сладкагw из uстъ своихъ текущагw житiя, напиташася бо довольнэ, и напаятися имутъ, не точiю художнiи витiи, но и простiи и невэжды питiя твоегw, oтче паvсiе, аще точiю не прохладитъ кiйждо насъ горячести сердца своегw.
Мене же oтче лакомаго, eже съ тобою суща, не довольнэ насытилъ eси сладкагw твоегw питiя, занеже tверглъ мя eси аки мти чадо uгрызающа сwсца твоя, а днесь uже wнюдъ хладна: молю тя, согрэй мя, да не лишуся и азъ сладкагw твоегw питiя.

Бгородиченъ:
Емуже предстоятъ съ трепэтомъ нбнiи чини, того родила eси чтая соединившагося человэкwмъ за блгость. eго же прилэжнw моли uщедрити рабы твоя.

Свэтиленъ:
Zкw свэтильникъ свэта, душу твою сiяньми добродэтелей uкрасивъ, нетлэнный вэнецъ t бга прiялъ eси, всеблженне, и нынэ со агглы пртолу агнца бжiя предстояще, молися uбо ко гду, подати намъ велiю млть.

Слава, инъ свэтиленъ. Гласъ а. Подобенъ: Гробъ твой:
Времени бывшу лютагw гонэнiя, и въ кyмвалъ возгласившымъ: zкw турки пред враты монастырскими, изшелъ eси из келлiи твоея, oтче паvсiе, oблекшися въ мантiю, и сталъ eси пред црковiю собравшымся къ тебэ и чадwмъ твоимъ, аки птенцeмъ до кокоша своегw, готовъ былъ eси аки агнецъ на заколенiе.

И нынэ, бгородиченъ:
Мтрь тя бжiю свэмы вси дву воистину, и по ржтвэ zвившуюся, любовiю прибэгающiи къ твоей блгости: тебе бо имамы грэшнiи предстательство, тебе стяжахомъ въ напастехъ спсенiе eдину всенепорочную.

На хвалитехъ стiхиры, гласъ e.
Прiидите вси хртолюбивiи людiе, во блгознаменитый день праздника нашегw, и принесемъ вэнцы пэснославныхъ цвэтwвъ, да uвэнчаемъ стыхъ oтцeвъ нашихъ, t блговэрнагw владимiра и нынэ возсiявшаго uгодника бжiя паvсiя, тысяща лэтъ союзомъ любве хртовой велелэпствовавшихъ, и припадающе къ нимъ, возопiемъ: радуйтеся стiи сродники наши, со агглы пртолу стыя троцы предстоящiи, юже молите, всеблженнiи, даровати црквамъ eдиномыслiе вэры и миръ всему роду человэческому.
Красуйся русь стая, горы и холми днэпрwвскiя, взыграйте, и вси роди родwвъ нашихъ, восплещите рукама, пэснь принесемъ влдцэ хрту, порфvрою крщенiя и вэнцемъ снолюбiя насъ wблгодатствовавшаго. нынэ же свэтило новое цркви нашей стэй даруетъ, паvсiа всехвальнаго, лэпоты добротолюбiя преисполненнаго, eгоже вводитъ во стая стыхъ цркве нбныя, да ходатайствуетъ земной мира и въ дсэ стэмъ uтвержденiя.
Прiидите иночествующихъ лицы и вся хрту любовiю uневэстившаяся, лэпотою братолюбiя uкрасимъ дiадиму. днесь црковь рwссiйская, въ тысящелэтнэй славэ стыхъ oтeцъ нашихъ торжествующе, добротолюбiя uчителя преславнw вэнчаетъ и ликующе велегласнw вопiетъ: радуйся, земли полтавскiя блгодатное прозябенiе. радуйся, вертоградwвъ земли молдавстэй духовное uкрашенiе. радуйся, инокwвъ oбителей глинскiя и oптинскiя примэрный наставниче. радуйся, w чистотэ православныхъ догматwвъ вэры пламенный печальниче. радуйся, паvсiе, дарwвъ дха стагw кладязе неисчерпаемый.
Прпдбне oтче паvсiе, цркви нбныя непостыдная похвало, внемли нынэ цркви земной, юже добродэтельми твоими всячески wблгоухалъ eси. и zкоже прежде, воззови за ны ко гду, да не помянетъ во гнэвэ люди своя и не tступитъ t насъ, достоянiя своегw, eгда изнемогутъ нози нашя t беззаконiй нашихъ, но твоими молитвами спсетъ и помилуетъ насъ, zкw блгъ и члвэколюбецъ.

Слава, гласъ и:
Монахwвъ множества наставника тя почитаемъ, oтче нашъ паvсiе, твоею бо стезею воистину правw ходити познахомъ, блженъ eси, хрту работавъ, и вражiю oбличилъ eси силу, агглwвъ собесэдниче, прпдбныхъ и првдныхъ сопричастниче. съ ними же молися гдеви помиловатися душамъ нашымъ.

И нынэ, бгородиченъ. Славословiе великое, eктенiи и tпустъ.

На лiтургiи. Блжeнны t канwна стагw, пэснь г и s. Аплъ къ галатwмъ, зачало сгr. Еvглiе t луки, зачало кд.

Молитва.
Q прпдбне и бголюбиве oтче нашъ паvсiе! вэдуще твое великое къ бгу дерзновенiе, eгоже ты всэмъ сердцемъ и всею душею возлюбивъ и аки eлень къ источникамъ воднымъ, прилэпитися возжелавый, молимтися всеблженне: ходатайствующе, воззри на пажить нашу русь стую православную, съ блгодаренiемъ блговоленiе бжiе воспоминающе, въ водахъ днэпровскихъ блгословенiемъ ioрдановымъ на народы нашя излiянное, eгда блговэрный князь владимiръ праoтцы нашя ко хрту приведе, t нихже сонмъ тысящелэтнэй славы uгодникwвъ бжiихъ, zкw свэтила лучезарная, u пртола престыя троцы, веселящеся ликовствуютъ. нынэ же, къ сему некрадомому сокровищу, торжеству цркве нбныя, аки бисеръ многоцэнный, вводитъ тя црковь земная, дивнw во стыхъ своихъ велелэпствующая.
Ты же, всечтная похвало родwвъ нашихъ, вниди въ радость гда твоегw и uмоли всещедраго бга, тысяща лэтъ изобильнw изливающаго блгодать свою на народы нашя православныя, да и въ грядущее тысящелэтiе благости своея, силою и дэйствiемъ стагw дха, сохранитъ стую црковь нашу и вся стыя цркви православныя въ союзэ eдиномыслiя вэры, мира и братской любви, сице же и t расколwвъ пагубныхъ, междоусобныхъ нестроенiй и сэющихъ раздоры избавитъ, и въ непоколебимомъ блгостоянiи, во спсенiе людей своихъ, uтвердитъ.
Q преблженне oтче паvсiе, oтечеству и народу нашему испроси мира и блгоденствiя, изобилiя плодwвъ земныхъ и блгоустроенiя весей и градwвъ нашихъ, и да не во sло oбратимъ благая наша, даруeмая намъ t гда. eще же да избавитъ насъ t всэхъ мыслящихъ намъ sлая, да не uмалимъ тысящелэтнэй славы oтцeвъ и праoтцeвъ нашихъ, во славу тристагw имени eгw.
Q преславный uгодниче бжiй и теплый молитвенниче w насъ, много нуждъ, скорбей и печалей имэемъ возвэстити ти, но zкw вэси вся потрeбная намъ ко спсенiю и во uтвержденiи любви нашея ко гду молимъ тя: буди намъ защититель и ходатай, избавитель и цэлитель душъ и тэлесъ нашихъ, и uмоли гда силъ и eгw пречтую мтрь, заступницу нашу uсердную, и всэхъ стыхъ въ земли нашей просiявшихъ, вэдущихъ борeнiя и изнеможeнiя наша, и ревность нашу ко гду и eгw стэй цркви, да не tступитъ t насъ гдь внегда изнемогаютъ колэна наша t козней духа sлобы поднебесныхъ, въ хожденiи нашемъ пред лицемъ eгw, да не падше погибнемъ.
Ты же, q бголюбиве паvсiе, uмилостиви къ намъ спсителя и бга нашего, да не воздастъ намъ по дэламъ нашымъ и по нечистотэ сердецъ нашихъ, но мышцею своею высокою, да содэйствуетъ намъ непостыднw прейти поприще временныя жизни, zкоже проидоша бголюбивыя праoтцы и oтцы нашя, подвигомъ любви и смиренномудрiя своегw прославившiи и возвеличившiи бгоизбранiе наше.
Сице же, назирая и назидая насъ по твоему неложному oбэщанiю, uтверди всэхъ притекающихъ къ тебэ съ вэрою въ любви другъ къ другу и ко всэмъ людемъ, во страсэ бжiемъ, и во всякомъ блгочестiи и чистотэ, во eже подвигwмъ дwбрымъ uмножнти славу oтeцъ нашихъ и съ чистой совэстью предстати пртолу судiи нелицепрiятнагw, идэже избавитися намъ въ день судный шуiя части, сподобитися же десныя со избранными агнца бжiя, въ нбномъ цртвiи eгw, eмуже подобаетъ всякая слава, честь и поклоненiе со безначальнымъ eго oцемъ и престымъ и блгимъ и животворящимъ eгw дхомъ нынэ, и приснw, и во вэки вэкwвъ. аминь.

Набрано по книге: Минiа Ноемврiй. Московский Сретенский монастырь. Изд-во «Правило веры», 1997 (репринт: Киев. В типографии Киево-Печерской Лавры, 1893 г.), стр. 690–718.

Следующие места в службе исправлены:

1) по общей минее:

Тропарь:

– в минее: и eже изъ глубины воздыханьми во сто трудwвъ uплодоносилъ eси
– здесь: и иже изъ глубины воздыханьми во сто трудwвъ uплодоносилъ eси
2) по рукописи РНБ, СпбДА 279 (взято на сайте «Духовное наследие Паисия Величковского», [http://paisius-niamets.orthodoxy.ru/]):

Второй канон, Песнь 8-я, во 2-м тропаре:

– в минее: не реку аки oкостенъ: крэпкiй въ сердцэ:
– здесь: не реку аки oстенъ крэпкiй въ сердцэ:
Светилен, богородичен на «И ныне»:

– в минее: въ напастехъ спсенiя
– здесь: въ напастехъ спсенiе
Кондак 2-го канона (по 3-й песни):

– в минее: просящымъ u тебя помощи
– здесь: просящымъ u тебe помощи

Также исправлены некоторые явные опечатки.

Духовное училище Полтавской епархии

http://poltavadu.narod.ru
* Текст приводится по рукописному сборнику РНБ. СпбДА, №279, лл. 207–217





